
მოხსენებითი ბარათი 



ქალბატონო ეკატერინე,

მოგახსენებთ, რომ „ჯანმრთელობის შესახებ ელექტრონული ჩანაწერების სისტემის (EHR) ფუნქციონირებისა და წარმოების წესის განსაზღვრის შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2019 წლის 3 იანვრის N01-1/ნ ბრძანების თანახმად, 2019 წლის 1 სექტემბრიდან ჯანმრთელობის დაცვის სახელმწიფო პროგრამების მიმწოდებელი ყველა ამბულატორიული სამედიცინო დაწესებულება ვალდებულია, სახელმწიფო პროგრამით მოსარგებლის ჯანმრთელობის მდგომარეობის შესახებ ინფორმაცია გადასცეს ჯანმრთელობის შესახებ ელექტრონული ჩანაწერების (EHR) სისტემაში.

[bookmark: _GoBack]მოგეხსენებათ, რომ პირველადი ჯანდაცვის განვითარება ქვეყნის ერთ-ერთი მნიშვნელოვანი პრიორიტეტია. შესაბამისად, დაგეგმილია  გრძელვადიანი სისტემური ცვლილებების გატარება ჯანდაცვის ამ მეტად მნიშვნელოვანი მიმართულების შემდგომი სრულყოფისათვის. კერძოდ, „ჯანმრთელობისათვის უსაფრთხო გარემოს უზრუნველყოფის ხელშეწყობის სახელმწიფო პროგრამის“  (საქართველოს მთავრობის 2019 წლის 27 თებერვლის №120 დადგენილება) ფარგლებში ხორციელდება ამბულატორიული დაწესებულებების ინფრასტრუქტურის მოწესრიგება, მიმდინარეობს მუშაობა სოფლის მოსახლეობისათვის ამბულატორიული სერვისის მიწოდების ეფექტური მოდელის დანერგვის მიზნით. ამასთან ერთად, სოფლის ექიმებისთვის შესაბამისი ინფრასტრუქტურის მოწყობა წარმოადგენს აუცილებელ პირობას გეოგრაფიული ხელმისაწვდომობის გაზრდის მიზნით პრობლემურ რაიონებში ტელემედიცინის დანერგვისთვის.

მოგეხსენებათ, ჩვენი მიზანია, გატარდეს თანმიმდევრული, ეფექტური პოლიტიკა პირველადი ჯანდაცვის ქმედუნარიანი სისტემის ჩამოყალიბებისათვის, რაც გულისხმობს ძირეულ ცვლილებებს ყველა მიმართულებით (სტრუქტურა, პროცესები, გამოსავლები). შესაბამისად, მიმდინარე ეტაპზე, როდესაც სახეზეა პრობლემები სოფლის ექიმების განთავსებასთან დაკავშირებით, ხოლო მათი დიდ ნაწილი, ასევე, განიცდის ელექტრონული ჩანაწერების (EHR) სისტემის დანერგვისათვის აუცილებელი ციფრული აღჭურვილობისა და კომპიუტერული უნარ-ჩვევების მკვეთრ დეფიციტს, მიგვაჩნია, აღებული ვალდებულება 2019 წლის 1 სექტემბრიდან ელექტრონული ჩანაწერების სისტემის ამოქმედებასთან დაკავშირებით, ვფიქრობთ, არის გადასახედი. 

ამავდროულად, ჩვენთვის ცნობილია, რომ ჯანდაცვის საინფორმაციო სისტემების პროგრამის (Health information Systems Program) ფარგლებში არსებობს ინსტრუმენტი - რაიონული ჯანდაცვის საინფორმაციო სისტემა (District Health Information System), რომელსაც მხარს უჭერს გლობალური ფონდი და რომელიც არის აპრობირებული და მსოფლიოს ათეულობით ქვეყანაში დანერგილი. შესაბამისად, მიზანშეწონილია, ვითანამშრომლოთ გლობალურ ფონდთან ხსენებული ინსტრუმენტის  ქვეყანაში დანერგვის მიზნით. ასევე, სამინისტრო აქტიურად თანამშრომლობს საქართველოში ჩეხეთის რესპუბლიკის „კარიტასთან“ და განხილვის ეტაპზეა მათი დახმარებით ამბულატორიული სექტორისთვის სამედიცინო ჩანაწერების სისტემის (EMR სისტემა) შემუშავების გეგმა, რომლის საფუძველზეც შეიქმნება სრულყოფილი ინფორმაციული სისტემა პირველადი ჯანდაცვის სერვისის მიმწოდებელთათვის.

ყოველივე ზემოხსენებულიდან გამომდინარე, მართებულად მიგვაჩნია, ჯანმრთელობის შესახებ ელექტრონული ჩანაწერების (EHR) სისტემის  დანერგვა პირველადი ჯანდაცვის მიმწოდებელი სუბიექტებისთვის გადავადდეს გონივრული ვადით (მაგალითად, დაიწყოს ეტაპობრივად და საქართველოს მასშტაბით სისტემა ამოქმედდეს 2020 წლის 1 სექტემბერს), ხოლო მიმდინარე ეტაპზე (2019 წლის 1 სექტემბრიდან) ელექტრონული ჩანაწერების  (EHR) სისტემაში ჩაერთონ: დღის სტაციონარისა და გადაუდებელი ამბულატორიული სერვისის მიმწოდებელი პირები.

გთხოვთ თქვენს გადაწყვეტილებას, 2019 წლის 1 სექტემბრიდან, პირველადი ჯანდაცვის მიმწოდებელი სუბიექტებისთვის ელექტრონული ჩანაწერების  (EHR) სისტემის ამოქმედების გადავადების თაობაზე,  ზემოაღნიშნული პრინციპით (ეტაპობრივი განხორციელება).

თქვენი თანხმობის შემთხვევაში, უზრუნველვყოფთ ცვლილებების შეტანას შესაბამის ნორმატიულ აქტში.

პატივისცემით,

